
Ute u-Captain van de Venter xa aya kubanceda wenzakaliswa emlenzeni. Amapolisa ama Zulu aya nconywa kanye. Umntu owapeteyo utumele uku- balandiswe inani lawo.
KUBABALELANI.
Incwadi ka J. M. V. yomhla 12 ka April siyi fumene, kodwa ke ayinakufakwa e-Sigidimini.
Eka J. M. L. wase Queenstown yomhla 30 ka March asiyi fezi kakuhle. N gangoko siyiva ngako uti kumadodana akoliweyo afundileyo makaye kulungiselela abafundisi indawo emakaya, ngokuzama nokubonisa izihlobo zawo. Uti mabangalityalwa abase makaya ukutandazelwa ngakwindawo zokufunda.
EZOKUGQIBELA.
U-TINI MAQOMA ufunyenwe ngakwa Zixinene ena- madoda amane. Ngoku sibala nje use tolongweni e-Beaufort.
U-SANDILE ubuye wabalela ku Mr. Brownlee ecela uxolo. Impendulo ite yotetwa ese zandleni zabe Lungu.
UMFANA abati ngu William Bassi kuvakala ukuba ungene etolongweni ngenxa yokubalela u-Sandile esiti makangazinikeli, kuba ama Ngesi aza kuba ne mfazwe pesheya. Kulusizi ukuba kuti kwa Xosa amadodana afundileyo abe ngawona augabeyeliseli nabatshabalalisi bohlanga. Ukuba iyinene lonto woba umbali walo ncwadi ukwabapambili abeyeliseli.
AMA RUSSIA nama Ngesi kubonakala ukuba angxa- melene kakulu. Noko i-Germany isaxolisa.
ABAZELWEYO.
E-Nxukwebe ngo 6 ka May 1878 u-Mrs. Gana Ka- kaza ubeleke inkwenkwe.
ABATSHATILEYO.
E-Tsomo ngo 26 ka March kutshate u-Albert Ndema isoka lakwa Mfula no Mary Anne Jane Gcingca intombi yase Tsomo, batshatiswe ngu Rev. Mr. Hayes.
E-Uitenhage ngomhla 9 ka April 1878, u-Isaac (Williams) Wauchope, isoka lakona, no Naniwe intombi ka John Lukalo wa pesheya kwe Nciba.
ABABUBILEYO.
E-Sheshegu ngomhla 5 ka May kubube u-Sihawu Mbunduma.
E-Lovedale ngomhla we 15 May kubube u-Catherine Magdalene, intombi encinane ka Candlish no Elizabeth Bokwe, ikowesibini umnyaka izelwe.
E-London ngo 5 ka April kubube u-Mrs. Davis umka Rev. W. S. Davis, obe ngu mfundisi kweli lizwe.
E-Peelton ngo 11 ka April kubube u-Ross Kota obeyi titshara kona. Kwelilandelayo sitemba ukuba kobako amazwana ngempilo yake, kuba ibiyenye yama dodana azama ukunceda amakowayo.
E-Macfarlane ngo 25 ka May kubube u-Cecil Ashley, unyanaka Elija no Margaret Makiwane ubudala ube nomnyaka onentsuku ezimashumi mabini. Izihlobo ziya celwa ukuba lombiko ziwa mkele nge Sigidimi.
INSTITUTION.
Kuya ziswa kwizihlobo zabafunda kule Institution ukuba usuku lokupumla luya kuba lolwe Sitatu ngomhla 19 kuyo lenyanga ingu June.

	ISAZISO KUBABALI BENCWADI.


 ABANTU a bafun’ukuba batunyelwe amapepa A Esigidimi, mhlaumbi aguqulwe bakufuduka asiwe apo bashenxele kona, nokuba bafun' ukubika ngepepa elingafikanga kubo bebelilindele, mhlaumbi bafun’ ukuhlaula imali ye Sigidimi yomnyaka bayacelwa ukuba mababobalela u-Mr. J. W. WILSON wase Lovedale. Ababala incwadi zokushicilelwa ngesixosa mabazibalele Umhleli we Sigidimi Samaxosa e-Lovedale. Incwadi ezingenawo ngokuzeleyo amagama ababali bazo azisayi kushicilelwa.




Rulumeni kulendawo akuyo u-Langalibalele.—Alice Times.
UBUDENGE.—Kuko ontsundu otengise (e-Bayi) nge diamond wabiza ishumi eline sihlanu leponti. Kute ngemini elandelayo obeyitengile wayi tengisa ngamakulu amahlanu eponti.—JE. P. Herald.
AMADODA ase Diamond ayeze kulwa apa bekuvala ukuba ayafuneka e-Transvaal. Kute ngokunxamiseka kwemfazwe yelozwe kwabonakala ukuba maka nduluke noko ingekapeli apa.
KWA KOKO amadoda abesilwa no Rulumeni atunyelwe e-Kapa. Angekafunyanwa kusatunyelwe amapolisa ukuba aye kuwakangela. Usidoi inkosana entsundu unyanga abantu bake. Akuqondakali nokuba angabana ufuna ukunceda Urulumeni.
E-GQILI ute umfo otile ontsundu ewela nenqwelo yake kwaqauka umqokozo ; ute xa awulungisayo wazalisa umlambo yemka lonqwelo nengxowa ezisixenxe zengqolowa, nezombona namazimba, nayo yonke impahla yake. Uti umlambo uzalise ebengaulindele.
IMANTYI esand’ ukufika e-Dikeni imise umteto wokuba kungabiko namnye oya kungena pakati komzi eqabe imbola, kufuneka ukuba umntu anxibe ngokufanelekileyo. Enye indawo ayibafuni abantu abaya kuhiliza pakati komzi kungeko nto baye kuyi funa.
Amaswazi ayabableka abamhlope ngokuti baya moyika u-Cetywayo, ati akanakoyiswa nto. U-Cetywayo lowo ube sand’ ukutumela ilizwi kwinkosi ya Maswazi ukuba ashenxe kwelicala lingasezantsi kwe Assegai. Amazulu akavumanga ukuyenza lonto.
U-STOKWE TYALI uze kungena e-Queenstown ngomhla 23 ka April equtywa ngu Mr. Morris isandla sika Mr. Thomson inkosi yase Ndenxa. Ute mhla weza kungena izitilata zazizala ngabantu abeze kubonela. Kuvakala ukuba ubanjiwe ngu Mhlontlo wamnikela ku Mangesi.
UCINGO.—Kuya ziswa ukuba ngoku ucingo soluye kuma nge e-Natal. Imali eya kona zisheleni zontlanu ngamazwi angamashumi amabini. Ukuba amazwi agqitile kwelo nani kuya kubizwa isheleni zontandatu kude kuye kwamatatu amashumi, zibe sixenxe ukuya kwamane.
KULOLIWE wase Kapa kupants’ ukuhla ingozi embi kunene. Kuko umntu ohambe ebeka izinto endleleni yake efuna ukuze apambuke aye kweyela kuminxumana ese macaleni. Kwenye indawo ute kanti seyepambukile, kwancedeka ukuba ebonwe engekapumi wonke endleleni.
KULOLIWE wase Bay kuko ingozi embi kunene ehle nge Sabata ngo 5 ka May ; ute uloliwe xa ese Kleine Point kwaqauka intsimbi enxibelela lenqwelana inompunga nezitwala abantu ne mpahla. Zite zakwahlukana nenompunga zapambuka zaya kweyela kwafa abantu abasixenxe, ingxwelera zalishumi.
AMAMPONDO asiqondakali isimo akuso. Kwakuko kuwo amadoda ayeye kunceda ama Lau aye silwa no Captain Blyth. Kekaloku kutiwa u-Mqikela makahlaule. Akakaniki mpendulo. Amadoda abewatumele ukuba aye kuhlangana no Captain Blyth no Elliot abatunywe ngu Rulumeni ukuya kuteta lonto, afike engenagunya lokugqiba nto, baza ke ngoko abavuma ukuteta nawo.
KUMATYALA ase Dikeni bekuko nelika Taki umxosa wakwa Kama obe umbona wase Lovedale. Ufumene inyanga etolongweni esebenza nzima. U-Tanda no Joseph ama Mfengu akwa Gaga ababebe igusha, owokuqala ufumene umnyaka esebenza nzima; omnye wati kuba eyi nkwenkwe wabetwa kodwa. U-Gungani no Maclean bakwa Kama ngokulwa pakati komzi badliwe iponti emnye.—Alice Times.
E-TRANSVAAL kute ngomhla 16 ka April u-van de Venter eneqela lama Bulu na bantsundu, wafunza ku Maselerom. Kute kwakuba mzuzu zibambene abaleka awakwa Rulumente, kodwa emka nenkomo zase lutshabeni ezi 277 negusha 211, elutshabeni kufe abantu 27. Ngakuma Ngesi kwenzakele abantu abamhlope babasixenxe. Kwaba- ntsundu abanceda ama Ngesi kufe batandatu, ingxwelera zalishumi elinisibini. Ngemini elandelayo abe Sutu bacela ukuba bake bafunze bodwa. Bavunyelwa, bati besadubule ngakanye babaleka.

